
Que é CERES? 

CERES é unha sección competitiva impulsada por Novos Cinemas. Festival Internacional 

de Cinema de Pontevedra, que nace como recoñecemento ao esforzo, á aprendizaxe e á 

creatividade que agroma nos centros de ensino audiovisual. 

Un espazo dedicado a curtametraxes realizadas por estudantes de escolas de cinema 

e formación audiovisual de España e Portugal, coa vontade de visibilizar novas miradas 

e fomentar a circulación dos traballos realizados en contornas formativas. 

Obxectivos da sección 

Promover e dar visibilidade a traballos desenvolvidos no ámbito da formación audiovisual. 

Crear un espazo de exhibición e encontro para o cinema estudantil en contextos 

profesionais. 

Recoñecer o talento emerxente e estimular a continuidade dos proxectos cinematográficos 

en etapas iniciais. 

Facilitar o diálogo entre as escolas de cinema e o tecido cultural e profesional do sector. 

Requisitos de participación 

🔸 Importante: só se aceptan traballos inscritos a través dos propios centros de 

ensino e formación de España e Portugal. Non se admitirán pezas presentadas de 

forma individual. 

Cada centro poderá presentar ata 3 obras, previamente seleccionadas pola propia 

institución. 

As obras deberán estar producidas ou ter a súa estrea mundial despois do 1 de xaneiro de 

2025. 

Non se admitirán pezas que foran xa estreadas comercialmente en España ou emitidas en 

televisión (pública ou privada) no momento da súa inscrición. 

Valorarase positivamente que a súa exhibición no festival supoña a estrea en Galicia ou en 

España. 

A duración máxima das curtametraxes será de 30 minutos (incluídos os créditos). 



Inscrición e documentación 

O prazo de recepción de obras estará aberto do venres 15 de xuño ao 15 de setembro de 

2026. 

A inscrición realizarase a través do formulario habilitado na web do festival: 

www.novoscinemas.gal 

Selección e comunicación 

O equipo de programación de Novos Cinemas será o encargado de seleccionar as obras 

que formarán parte da sección oficial CERES. 

As obras seleccionadas serán notificadas por correo electrónico a partir do 3 de novembro 

de 2026. 

As copias de proxección deberán entregarse nos formatos técnicos indicados pola 

organización. 

Premio CERES 

O Premio CERES será outorgado por un xurado composto por tres profesionais do 

sector audiovisual. 

O premio estará dotado con 1.000 €, destinados á persoa directora da curtametraxe

gañadora. 

O obxectivo do premio é impulsar o desenvolvemento dun futuro proxecto 

cinematográfico da persoa premiada. 

Condicións de participación 

A participación na sección CERES implica a aceptación íntegra destas bases. 

Unha vez seleccionada, a obra non poderá ser retirada do festival. 

A organización resérvase o dereito de modificar calquera punto destas bases para garantir 

o bo funcionamento da convocatoria.

As persoas participantes deberán garantir que dispoñen dos dereitos de exhibición e 

autoría sobre a obra presentada, incluíndo música, imaxe e contidos audiovisuais. 

